
   

  

    „DOMSKI ŽIVOT“ 
 

 

 

 

 

 
 

 

 

 



 
 
 
 
 
 
 

KORISNICI PIŠU... 

 

“Dođi mi makar u san” 

 

Osjećam, dolazi noć, 

Neka, i moj su život noći… 

Ne želim da zora svane 

Moje je svjetlo zagaslo 

 

Slutim, dolazi proljeće 

Prošle su oluje 

Ali meni to malo znači… 

Pa neka, neka i grane 

Neka se raduju sretni 

 

Kažu, dolazi sloboda… 

Morala je već doći 

Samo Ti, voljeni, jedini sine, 

A slutila sam i to, 

Nikada nećeš doći. 

 

 

Pjesmu napisala Đulsema Šaljić, majka šehida Dženana Šaljića, koji je 

poginuo 18 jula 1995. godine!  



   

  

“SMOKI” 

Imam konja zvanog “Smoki”, često ga jašem i divlje konje lovim s njim, 

ponosim se konjem tim. 

Jednog dana jašem Smokija, oko mene niska prerija, u preriji sjedi djevojka. 

Dok je svoju pjesmu pjevala, tužno me je gledala.  

Srce mi brže zaigra, tad potjerah svoga Smokija.  

Dođoh do lijepe djevojke i poljubih usne rumene. 

Hipi-hej, hipi-ho pođi sa mnom lijepa djevojko. 

 

“Danijela” 

Plači, plači brezo bijela, otišla mi Danijela. 

Otišla je drugom, nije rekla zbogom. 

Po Dunavu i po tihoj Savi, pričali smo samo o ljubavi. 

Brzo mene ona zaboravi, neće više ni da mi se javi. 

Zaboravi one naše dane, kad me zvala moj dragane. 

 

Izreke 

Nema brata dok ne rodi majka. 

Evo meni moga roda, nek se znade da krv nije voda. 

Nema zime dok ne padne inje, nit ljubavi dok suza ne sine. 

Nema prela, nema običaja, nema moga rodnog zavičaja. 

Nema pjesme da zapjeva neko, stara majka sada je daleko. 

Srce pati, duša boli da se vratim rodnoj grudi, jer me tamo majka čeka da se 

vratim iz daleka. 

 

Bilbija Mirko 

 

 



 
 
 
 
 
 
 

“Fazani i ukrasne kokoši u krugu Gerontološkog centra” 

 

Kao ljubitelj prirode, planinarenja i divljači, došao sam na ideju da bi bilo 

veoma impresivno ako bi ovdje, u Gerontološkom centru, imali nekoliko 

ukrasnih fazana i ukrasnih kokica.  

Nabavka ove pernate divljači, posebno ukrasnih fazana, je veoma skupocjena, 

ali uz obrazloženje da je to za jednu ovakvu ustanovu, gdje borave osobe treće 

životne dobi, siguran sam da bi svaka lovačka fazanerija, koja ih uzgaja, bila 

spremna donirati par primjeraka. Naravno uz zahvalnost sa naše strane putem 

sredstava javnog informisanja (RTV, dnevna štampa, internet portal, lovačke 

novine i sl.) 

Za naseljavanje pomenutih ljepotica i njihov bezbjedan boravak u našem parku 

neophodno je stvoriti određene uslove, koji su sasvim mogući i ne bi uzrokovali 

gotovo nikakva materijalno-finansijska sredstva. 

Jedini problem mogli bi predstavljati psi i mačke koji se pojavljuju u krugu 

centra, a koji bi mogli ugroziti opstanak ovih lijepih ptica. 

           

                                                                                 S poštovanjem,  

                                                                         Blagojević Novica 



   

  

 POSJETE, AKTIVNOSTI, IZLETI…. 

U POSJETI TAMBURAŠI U IZVEDBI STAROGRADSKIH PJESAMA 

Realizovan je kulturno-zabavni program za korisnike u izvedbi 

tamburaša, koji su svirali starogradske pjesme, te su nastojali ispuniti sve 

muzičke želje korisnika. 

 

 

 

 
 
 



 
 
 
 
 
 
 

 

OBILJEŽEN 1.OKTOBAR - MEĐUNARODNI DAN STARIH OSOBA 
 

Povodom Međunarodnog dana starih osoba u centru je održan kulturno - 

zabavni program za korisnike. 

Poetesa i pjevačica Rahima Halimanović i sevdalije Nazif Daglar i Andrija 

Števanić, spletom tradicionalnih bosanskohercegivčkih pjesama 

sevdalinki počastili su prisutne. Naše korisnike su počastili i poklon 

paketima učenici Turskog koledža Sarajevo, sa nastavnim osobljem. 

Događaj je bio i medijski popraćen, te su korisnici uz svečani ručak 

obilježili ovaj dan. 

   
 

           
 

 



   

  

ICODEM/18 – MEĐUNARODNI KONGRES O DEMENCIJI 2018 
 

U okviru kontinuirane edukacije uposlenici Gerontološkog centra 

prisustvovali su Internacionalnom kongresu o Demenciji u Sarajevu. 

Na kongresu je prezentovano više plenarnih predavanja i Simpozijuma. 

Pored neuroloških i psihijatrijskih tema u vezi demencije (rana 

dijagnoza, farmakoterapija, fazama demencije) razgovaralo se o 

uzrocima demencije, komplikacijama, pratećim bolestima, 

nefarmakološkom pristupu tretmana demencije te životu sa demencijom. 

 

 
 

 
 
 
 



 
 
 
 
 
 
 

ČLANOVI CENTRA ZA ZDRAVO STARENJE U POSJETI 
GERONTOLOŠKOM CENTRU SARAJEVO 

 

Članovi hora Centra za zdravo starenje Novo Sarajevo, naši dragi i uvijek 

rado viđeni prijatelji, posjetili su Gerontološki centar Sarajevo. 

Uz prigodne poklone, pjesmu i druženje proveli su ugodno vrijeme sa 

našim korisnicima. 

 

 
 

 



   

  

POSJETA NASTAVNIKA I UČENIKA OŠ "OSMAN NURI HADŽIĆ" SARAJEVO 

Pred novogodišnje praznike Centar su posjetili učenici i nastavnici OŠ 

"Osman Nuri Hadžić" Sarajevo. Uz prigodne poklone, pripremili su i 

kratak zabavni program za naše korisnike, te su se upoznali sa uslovima 

života u našem Centru. 

 

 

 



 
 
 
 
 
 
 

SARADNJA SA MEDIJIMA 

Korisnici Spahić Esad i Paloš Nada učestvovali su u snimanju priloga za 
televiziju N1. 

                  

 

 

 

 

 

 

 

 



   

  

PODJELA PAKETIĆA ZA NAJMLAĐE 

Uprava KJU Gerontološki centar organizovala je podjelu paketića za 
djecu uposlenika.  Na slikama možete vidjeti dio atmosfere. 

 

                

 



 
 
 
 
 
 
 

AKTIVNOSTI ZA KORISNIKE 

U proteklom periodu održane su sve predviđene sekcije za korisnike. 
Korisnici su aktivno učestvovali u istim. Najposjećenije sekcije za 
korisnike kao i obično bile su muzička sekcija i nagradna igra Bingo. 

Neki od dobitnika nagradne igre Bingo: 

                       

 



   

  

SMIJEŠNA STRANA 

 

Akumulator 

Nose Suljo i Mujo prazan akumulator od kamiona na punjenje. 
Mujo na glas razmišlja i kaže: E jest težak ovaj akumulator, ruke mi 
otpadoše! 
Suljo će na to: A šta će tek biti kad se napuni!!! 
 
Broj djece 
 
Mujo, koliko ti ono djece imaš? 
Dva sina i treći je na putu. 
Kako bolan znaš da je i treće sin. 
Pa kako neću znati, eno ga otišao kod tetke u Mostar. 
 
Poklon 
 
Dijete mi je razbilo nov televizor, pa bih da ga poklonim. 
Ima plavu kosu i zelene oči!!! 
 
Razvod 
 
Žali se Fata prijateljici: Ne mogu više, razvodim se od Sulje! 
Hočeš li da ti nađem nekog dobrog advokata? 
Ma jok, nema veze, našla sam poštara iz Zenice. 
 
Pomoć 
 
Pita učiteljica Sulju: Jel Suljo, pomaže li tebi otac kad radiš zadaću? 
Ma kakvi učiteljice, ona posljednja jedinica ga je slomila! 

 

 

 

 


